Cuira, ils 23 d’'october 2025

Communicaziun a las medias
Check-in rumantsch: in access simpel a la lingua e cultura rumantscha

Tgi che mida chasa e viva da nov en il territori rumantsch survegn las infurmaziuns administrativas
las pli impurtantas cun s’annunziar en vischnanca. Quai che manca dentant savens én infurmaziuns
concisas davart la lingua e cultura rumantscha - in factur-clav per pudair s’integrar bain en il nov
ambient. Precis quai ha en mira la nova purschida Check-in rumantsch dala Lia Rumantscha.

Cun ina nova pagina-web stgaffescha la Lia Rumantscha in post da consultaziun central per persunas
novarrivadas. Quest Check-in rumantsch intermediescha en moda simpla enconuschientschas da basa
davart la lingua e cultura rumantscha. En pli dat el ina survista da purschidas da cussegliaziun, curs e
contacts, sco era da colliaziuns ad offertas e materialias per sa fatschentar cun il rumantsch.

Las vischnancas pon plazzar il link a quella purschida prominentamain sin lur paginas d’'internet. Uschia
survegnan tut las persunas che vivan da nov en vischnanca - sajan quai famiglias u persunas singulas - in
access nuncumplitga ad infurmaziuns ed a purschidas davart il rumantsch.

Sensibilisaziun davent dal'entschatta

L’emprim contact cun in nov ambient ¢ decisiv. Il Check-in rumantsch procura che la lingua e la cultura
sajan visiblas ed accessiblas davent da I'entschatta. Quai facilitescha I'integraziun e sveglia la conscienza
per la valur da la lingua rumantscha. Cun ina sensibilisaziun davent da I'entschatta duain persunas
novarrivadas pudair s'orientar, ma era sviluppar ina relaziun positiva cun la lingua e la cultura. Uschia
vegn il rumantsch rinforza sco lingua viva dal mintgadi.

Sustegn per las vischnancas e las regiuns

Quella purschida sa drizza en emprima lingia a persunas novarrivadas. Ma era las vischnancas pon
profitar: Cun il Check-in rumantsch survegnan ellas in instrument che gida a rinforzar la cultura da
bainvegni e che facilitescha l'integraziun sur la lingua. Quai mussa era la buna resonanza: tut las
vischnancas rumantschas u bilinguas dal Grischun participeschan a questa purschida. E grazia al sustegn
dal'Uffizi da vischnancas vegn il Check-in rumantsch era purta dal Chantun.

Extensiun persistenta e singuls pass

Accumpagnada vegn I'implementaziun dal Check-in rumantsch cun differentas mesiras per stabilir la
purschida en moda persistenta. Quai eén curs cumpacts ch’intermedieschan ils pli impurtants aspects da
lalingua e cultura rumantschauils Cafés rumantschs etablids che pussibiliteschan in barat linguistic cun
indigens. Suenter I'introducziun en las vischnancas extenda la Lia Rumantscha questa purschida sin
ulteriuras gruppas en mira, p.ex. sin segundindigendas e segundindigens.

La pagina-web dal Check-in rumantsch ¢ accessibla sut:

e versiun tudestga: www.liarumantscha.ch/de/checkin-rumantsch

e versiun rumantscha: www.liarumantscha.ch/rm/checkin-rumantsch

